
Өдрийн мэнд найзуудаа, баяраа сайхан тэмдэглэсэн үү  

Өнөөдөр хэдүүлээ зах зээлийн тухай мэдээ мэдээлэлийг хүлээн авах болно. Тухлан сууж 
таалан соёрхоорой      

 
2025.06.02-ны өдрийн байдлаар 

Эх сурвалж: Marketinfo.mn 
• Хөрөнгийн зах зээлийн үнэлгээ тасралтгүй буурсан үзүүлэлттэй байна.  
• “Огцрох амархан” жагсаалын 21 дахь хоног үргэлжилж байна. Өнөөдөр Сүхбаатарын 

талбай дээр 11:00 цагаас “НЭГДЭХ” өдөр болгон зарласан байгаа тул та бүхэн 
сонирхоорой. 

• Дональд Трампын “Тариф”-ийн мэдэгдэл компаниудад $34 тэмбумын хохирол 
учруулжээ. 

• Өнөөдрийн байдлаар Биткойны үнэ 105,142.84 ₮ болсон байна. 
------------------------- 

~MARKET~ 
Алтны үнэ өсөх үү, хэвээр хадгалагдах уу?           
          2021 онд дэлхийн Төв банкуудын алт худалдан авалт 473.3 тоннд хүрч 
нийт алтны эрэлтийн 11%-ийг эзэлж байсан бол 2022 онд 1082 тоннд хүрч 
огцом өссөн бөгөөд энэ нь нийт эрэлтийн 23%-ийг бүрдүүлсэн.  
          Тэгвэл 2023 онд энэ тоо 1037 тонн болж, цаашид ч өсөх хандлага 
ажиглагдаж байна. Алтны нөөцийн хэмжээгээр АНУ дэлхийд тэргүүлдэг ба 
нийт 8133 тонн алтны нөөцтэй байна. Үүний дараа ХБНГУ (3355 тн), Итали 
(2451 тн), Франц (2437 тн) нөөцтэй бол БНХАУ сүүлийн жилүүдэд алтны 
худалдан авалтаа эрчимтэй нэмэгдүүлж, 2279 тонн нөөцтэйгөөр дэлхийд 5 
дугаарт эрэмбэлэгдэж байна. Манай улсын хувьд сүүлийн 5 жилд дунджаар 
20 орчим тонн үнэт металл дотоодын зах зээлээс худалдан авч, жилд 900 
орчим сая ам.доллараар гадаад валютын нөөцийг нэмэгдүүлсэн. 
 
          Сүүлийн жилүүдэд дэлхий дахинаа бүс нутгуудад өрнөж буй зэвсэгт 
мөргөлдөөн, дайн тулаан, худалдааны нөхцөл байдлаас үүдэн тодорхой бус 
байдал нэмэгдэж байгаа нь зах зээл дээрх энэхүү үнэт металлын эрэлт 
нэмэгдэж, үнэ ханш өсч, түүхэн дээд түвшнээ эвдсэн.  
          Олон улсын худалдааны нөхцөл байдлыг тодруулбал, АНУ-ын 
Ерөнхийлөгч Дональд Трамп сонгуулийн үеэр амлаж байсан тарифын 
бодлогоо хэрэгжүүлж эхэлсэн. Тус улсын худалдааны гол түнш улсууд болох 
Канад болон Мексик улсын эсрэг 25%- ийн тариф ногдуулаад байна. Мөн нийт 
импортын 15 орчим хувийг эзэлдэг БНХАУ- ын эсрэг нийт 145%-ийн тарифыг 
ногдуулах болсноо зарласан. Цаашид томоохон эдийн засагтай улс орнуудын 

https://www.msecurities.mn/


хооронд худалдааны маргаан үүсэх нь олон улсын худалдаа, түүхий эдийн үнэ 
болоод эдийн засгийн тогтвортой байдалд сөргөөр нөлөөлөх хүлээлт үүсгээд 
байна. 
          Эдийн засаг, худалдаа, геополитикийн энэ бүх нөхцөл байдлыг 
харгалзан олон улсын хөрөнгө оруулалтын банк, санхүүгийн байгууллагууд 
алтны үнийн өсөлтийг тогтвортой, өндөр түвшинд хэвээр хадгалагдана гэж 
тооцоолж байна. Олон улсын хөрөнгө оруулалтын орчны эрсдэл нэмэгдэж, 
АНУ-ын хөрөнгийн зах зээлийн голлох индексүүд уналттай байгаа энэ цаг үед 
найдвартай, ханшийн эрсдэл багатай хөрөнгө оруулалтын нэмэгдлээ. үзэж 
хэрэгслийн эрэлт Шинжээчдийн алтны үнэ байгаагаар цаашид тогтвортой 
хадгалагдах таамаглалтай байна. 

 
------------------------- 

Инцляцад та нарын бодлоор юу юу нөлөөлж байгаа вэ? 
          Ковид–19 цар тахлын дараагаар дэлхийн эдийн засаг сэргэж эхэлсэн ч 
геополитикийн эрсдэлтэй нөхцөл байдал, цаг агаарын огцом өөрчлөлтүүд, 
үнийн эрчимтэй өсөлт, түүний эсрэг авч хэрэгжүүлсэн мөнгөний бодлогын 
хариу үйлдэл зэрэг хэд хэдэн хүчин зүйлсийн улмаас эдийн засгийн сэргэлт 
удаашрахад хүрсэн юм. Үүнтэй зэрэгцэн инфляц ч хурдтай өсөж эхэлсэн ба 
2022 онд улс орнуудын инфляц сүүлийн хэдэн арваны оргил түвшиндээ хүрч, 
2022 оны 2 дугаар улиралд олон улсад ерөнхий инфляц 11.6 хувьд, тус оны 
эцэст 7.9 хувьд хүрэв.  
Инфляцын энэхүү огцом өсөлтөд хэд хэдэн хүчин зүйлс голлон нөлөөлсөн. 
Үүнд: 

 ОХУ-ын Украин улсын эсрэг хийсэн дайн үнийн өсөлтөд шууд 
нөлөөлсөн буюу ОХУ газрын тос, байгалийн хийн экспортоор 
тэргүүлэгчдийн нэг ба хоёр улсын хувьд төмөр, үр тарианы гадаад 
худалдааны эргэлтийн томоохон хэсгийг бүрдүүлдэг тул хүнс, түлшний 
зардал мэдэгдэхүйц өссөн байна. 



 
Эдгээр зардлын өсөлт тээвэр, логистик, ресторан, худалдаа зэрэг бусад 
салбарт дам нөлөө үзүүлснээр дэлхий нийтэд инфляцын өсөлтийн шалтгаан 
болсон. 

 Ковид–19 цар тахлын хөл хорио, үйлчилгээнээс бүтээгдэхүүн рүү 
чиглэсэн хэрэглээний шилжилтийн улмаас нийлүүлэлтийн сүлжээ 
доголдсон нь үнэ өсөхөд хүргэсэн. 

 Цар тахлын хамрах хүрээ хумигдахад эрэлт хүлээгдэж байснаас 
эрчимтэй өсөж, төсвийн бодлогыг өдөөхийн зэрэгцээ эрэлт 
нийлүүлэлтийн тэнцвэргүй байдлыг бий болгосон. 

 Хөдөлмөрийн зах зээл төлөв байдал чангарч байхад нэрлэсэн цалин 
өссөн нь инфляцад дарамт учруулсан гэж тус тус үзэж байна. 

 
          Манай улсын инфляцад ажиллагчдын сарын цалингийн өсөлт, төгрөгийн 
ам.доллартой харьцах ханшийн сулралт, БНХАУ-ын инфляц, дэлхийн зах зээл 
дээрх газрын тосны үнийн өсөлт, зээлийн өсөлт нь статистикийн хувьд ач 
холбогдолтойгоор эерэг нөлөө үзүүлдэг бол бодлогын хүү урт хугацаанд 
инфляцыг бууруулах нөлөөтэй байна. 

------------------------- 
Өнөөдрийн ОНЦЛОХ судалгаа 
          Өнөөдөр дотоодын зах зээлийн онцлох хувьцаа болох “АПУ ХК”-ийн 
шинжилгээг хүргэж байна.  
 
2024 оны байдлаар АПУ ХК нь: 



 

 
Санхүүгийн үйл ажиллагааны ерөнхий тойм: /2023, 2024 харьцуулсан үзүүлэлт/ 

☺ Борлуулалтын тоо хэмжээ: 0%, өсөлтгүй 
☺ Цэвэр борлуулалтын орлого: 20%, өсөлттэй 
☺ Үйл ажиллагааны ашиг: 52%, өсөлттэй 
☺ Цэвэр ашиг: 65%, өсөлттэй  

Экспортын онцлох үйл явдал: 
 ОХУ-ын зэх зээлд шинэ бүтээгдэхүүн, шинэлэг технологоор тасралтгүй 

экспортыг үзүүлсэн бөгөөд өмнөх оноос 11 хувийн өсөлт үзүүлсэн.  
 БНХАУ-ын зэх зээлд өдөрлөг, арга хэмжээг зохион байгуулж оролцох, 

бүтээгдэхүүн үйлчилгээний шинэлэг соёлыг таниулах гэх мэт цогц арга 
хэмжээг зохион байгуулж  өмнөх оноос 53 хувийн өсөлтийг үзүүлсэн 
байна. 

 АНУ болон Евродын зах зээлд бүтээгдэхүүн шууд хүргэгдэх 
механизмын тодорхойлж 34 муж улсуудад гараас гарт хүргэлтийг 
үзүүлдэг болсон. 

 БНСУ-ын зах зээлд “Үндэсний бахархлыг дэлхийд хүргэх” алсын харааг 
амжилттай хэрэгжүүлэ олон чухал арга хэмжээг зохион байгуулсан 
байна. 

Зэх зээлийн нөхцөл байдал 
 Шар айраг 
 Архин бүтээгдэхүүн 
 Дарс 
 Импортын виски болон бусад 
 Ус, ундаа, шүүс гэх мэт олон бүтээгдэхүүн үйлчилгээг гадаад болон 

дотоодод нийлүүлж байна.  



Хувьцаа авах шалтгаан 
✓ Санхүүгийн тогтвортой байдал: Ашигт ажиллагаа өндөр, тогтмол 

өсөлттэй, санхүүгийн хувьд эрүүл үзүүлэлттэй. 
✓ Өндөр тогтвортой ногдол ашиг: Цэвэр ашиг жигд өсөлттэй, өөрийн 

хөрөнгийн хүрэлцээ сайн тул НОГДОЛ АШИГ тогтмол тараахуйц байна.  
✓ Салбартаа тэргүүлэг: Хүнсний салбарын бүтээгдэхүүн үйлчилгээгээр 

салбартаа тэргүүлэгч, хүнсний манлай үйлдвэр. 
✓ Үнэлгээ сайн: Хөрөнгийн зах зээлд хувьцааны үнэлгээ харьцангуй 

бодьтой, хөрвөх чадвар сайтай.  
 

------------------------- 

~POLITICS~ 

Туркменистан улсын ерөнхийлөгчийн айчлал үргэлжилж байна.  
         Монгол улсын ерөнхийлөгч У.Хүрэлсүхийн урилгаар Туркменистан улсын 
ерөнхийлөгч Бердымухамедов Монгол Улсад Төрийн айчлал хийж байна.  
 
          Айлчлалын үеэр Монголын Улсын ерөнхийлөгч У.Хүрэлсүх болон 
Туркменистан Улсын ерөнхийлөгч Сердар Бердымухамедов нар албан ёсны 
хэлэлцээ хийж, хоёр улсын харилцааг бэхжүүлэх худалдаа, эдийн засаг, 
хөнгөн үйлдвэр, шинжлэх ухаан, боловсрол, эрүүл мэнд зэрэг салбарт 
хамтран ажиллах баримт бичигт гарын үсэг зурах үйл ажиллагааг хийхээр 
төлөвлөсөн байгааг Ерөнхийлөгчийн Тамгын газар мэдээллэсэн. 
 
Хоёр улсын худалдааны эргэлтийг харвал: /2025 оны 04 сарын байдлаар/ 

• 164.8 мянган ам.долларын импорт хийж, 
• Экспортын орлого олоогүй байна.  

Импортлосон бүтээгдэхүүнийг харвал талх, гурилан бүтээгдэхүүн, шоколад, 
чанамал гэх мэт хүнсний бүтээгдэхүүнээс гадна боловсруулсан арьс гэх мэт 
байна.  
 
Дэлгэрэнгүйг  

------------------------- 

~SOME NEWS~ 

Ерөнхий сайдад ИТГЭЛ хүлээлгэх үү? 
          Өнөөдөр УИХ-ын чуулган хуралдаж Ерөнхий сайд Л.Оюун-Эрдэнэ-д 
итгэл хүлээлгэх эсэхийг хэлэлцэнэ.  
 
          Итгэл хүлээлгэх эсэх талаар Үндсэн хуулийн 44 дүгээр зүйлд: 

• 44.1. "Ерөнхий сайд улсын төсвийн болон бодлогын тодорхой 
асуудлаар өөрт нь итгэл хүлээлгэх тогтоолын төслийг оруулбал Улсын 
Их Хурал гурав хоногийн дараа хэлэлцэж эхлэн арав хоногийн дотор 
Улсын Их Хурлын нийт гишүүний олонхын саналаар шийдвэрлэнэ". 

https://www.bloombergtv.mn/news/mbeg40


• 44.2. "Улсын Их Хурал тогтоолыг баталсан бол Ерөнхий сайдад итгэл 
үзүүлж, тухайн асуудлыг дэмжсэнд тооцно. Тогтоолыг батлаагүй бол 
Ерөнхий сайдыг огцорсонд тооцож, шинэ Ерөнхий сайдыг гуч 
хоногийн дотор томилно" гэж тус тус заасан байдаг. 

------------------------- 
Өнөөдрийн ажилд амжилт хүсье        

------------------------- 
 

Та бүхний хамтын ажиллагаанд талархлаа.   

